
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বাঙ্গ্লার বেগম

প্রজাবর্গ তাঁহাকে আন্তরিক ভক্তি করিত। অপরিমেয় ধনরত্নের অধিকারী অপুত্রক নওয়াজিস সিংহাসনের প্রত্যাশা করিতেন না। সিরাজের মধ্যম ভ্রাতা ফজলকুলি খাঁকে তিনি পোষ্যপুত্ররূপে গ্রহণ করিয়াছিলেন। এই ফজল্কুলিই তাঁহার জীবনের একমাত্র অবলম্বন ছিল।

 সিরাজের পিতা জৈনুদ্দীন ১৭৪৭ খৃঃ অব্দে আফগানগণ কর্ত্তৃক নিহত হন। এই সময়ে আলিবর্দ্দীর জ্যেষ্ঠভ্রাতা হাজি অহম্মদেরও মৃত্যু হয়। ১৭৫২ খৃষ্টাব্দে আলিবর্দ্দী খাঁ, অন্য দুই ভ্রাতুষ্পত্রের দাবী উপেক্ষা করিয়া, দৌহিত্র সিরাজকেই রাজসিংহাসনের উত্তরাধিকারী বলিয়া সর্ব্বসমক্ষে ঘোষণা করেন। ইহার পর হইতেই নওয়াজিসের মন্ত্রী হোসেনকুলি খাঁ সিরাজের প্রতিকূলতাচরণ করিতে আরম্ভ করিলেন। এই সময়ে ফজল্ কুলি খাঁর অকালমৃত্যুতে নওয়াজিস জীবন্মৃতবৎ অবসন্ন হইয়া পড়িলেন। রাজনৈতিক ব্যাপারে তাঁহার যোগদান করিবার অভিলাষ সে সময় আদৌ ছিল বলিয়া বোধ হয় না। ১৭৫৫ খৃঃ অব্দে তিনি মৃত্যুমুখে পতিত হ’ন।[১]

 বহুল সদ্গুণে ভূষিত হইলেও, ঘসিটী-চরিত্রে দুর্ব্বলতা ছিল।

৪৮





	↑ মুতাক্ষরীণমতে (২য় খণ্ড, ১২৭ পৃষ্ঠা) নওয়াজিসের ১৭৫৫ খৃষ্টাব্দের ১৭ই ডিসেম্বর মৃত্যু হয়। ফরাসীদিগের মতে তাঁহাকে বিষাক্ত দ্রব্য খাওয়াইয়া মারিয়া ফেলা হয়। “Nawajis Muhammed Khan * * * had died eight months before from taking a little soup which Aliverdi Khan gave him to ensure kingdom to this prince.” Translation of a letter to M. Demontorcin dated 1st August—Chandernagore, 1756. হিল সাহেব কর্ত্তৃক Nationale Bibliothequeএর পুঁথির অনুবাদ। (Indian Records Series Bengal-i-174-75.)

				 এই পাতা শেষ সম্পাদিত হয়েছে ১৪:৪৯টার সময়, ৯ সেপ্টেম্বর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

